
سندھ اسمبلی: تمام ایجنڈا زیرِ غور نہ آسکا
اسلام آباد ،۳فروری۲۰۱۶:سندھ  کی صوبائی اسمبلی  کے تئیسویں  اجلاس کی گیارہویں نشست کا طے شدہ ایجنڈا زیرِ غور نہ آسکا جبکہ ایوان نے ضمنی ایجنڈے پر لائی گئی ایک قرارداد کی منظوری دی۔
ایوان کی کارروائی کے خاص نکات
· نشست کا دورانیہ پانچ  گھنٹے پانچ منٹ رہا ۔ 
·  نشست کا آغاز طے شدہ وقت  دس بجے صبح کی بجائے  گیارہ بج  کر آٹھ منٹ پر ہوا ۔ 
· نشست کی صدارت دو سو اکتالیس منٹ سپیکر نے جبکہ بقیہ وقت ڈپٹی سپیکر نے کی۔
· وزیرِ اعلٰی دو گھنٹے اجلاس میں موجود رہے
· قائدحزب اختلاف  چار گھنٹے سولہ منٹ اجلاس میں شریک ہوئے۔
· نشست کےآغاز پر ایوان میں موجود اراکین کی تعداد پندرہ (نوفیصد) جبکہ اختتام پر تریسٹھ(اڑتیس فیصد )  رہی۔ 
· پاکستان پیپلز پارٹی ،  متحدہ قومی موومنٹ پاکستان مسلم لیگ (ن) ،پاکستان مسلم لیگ ( فنکشنل )  اور پاکستان تحریک انصاف کے پارلیمانی قائدین نےاجلاس میں  شرکت کی ۔
· پانچ اقلیتی ارکان بھی شریک ہوئے ۔
کارکردگی
· صوبائی وزیر برائے پارلیمانی امور نے کراچی میں پی آئی اے ملازمین کی دورانِ احتجاج ہلاکتوں کے خلاف مذمتی قرارداد ایوان میں پیش کی۔ چونتیس اراکین نے چار گھنٹے پچاس منٹ اس قرارداد پر اظہارِ خیال کیا جس کے بعد ایوان نے قرارداد منظور کر لی۔
نظم و ضبط 

· اراکین نے چودہ  نکات ہائے اعتراض پر پندرہ منٹ تک اظہار خیال کیا ۔ 
· متحدہ قومی موومنٹ کے اراکین نے ضمنی قرارداد کی نقول مہیّا نہ کیے جانے اور قائدِ حزبِ اختلاف کو بولنے کی اجازت نہ دینے پر دو بار ایوان میں احتجاج کیا۔ 
شفافیت 
· ایجنڈے کی نقول تمام اراکین ، مشاہدہ کاروں اور دیگرکیلئے دستیاب تھیں ۔
· اراکین کی حاضری کی  تفصیل مشاہدہ کاروں اور عوام کیلئے دستیاب بنائی گئی ۔
(یہ فیکٹ شیٹ فری اینڈ فئیر الیکشن نیٹ ورک   کی شریک  کار تنظیم پاکستان پریس فاؤنڈیشن   کی جانب  سے سندھ  اسمبلی کی کاروائی کے براہ راست مشاہدے پر مبنی ہے۔ ادارہ ممکنہ غلطی  یا کوتاہی پر پیشگی معذرت خواہ ہے۔)
تئیسواں  اجلاس، گیارہویں نشست

